Ա Մ Փ Ո Փ Ա Թ Ե Ր Թ
[bookmark: _Hlk164792927]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 
ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	23․04.2024թ.-ի N ԱԱ/06.1/12257-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին օրենքում վերաբաշխում, փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը. 
Նախագծով առաջարկվում է ՀՀ 2024թ. պետական բյուջեի ՀՀ կառավարության պահուստային ֆոնդի միջոցները նվազեցնել 3,000.0 մլն ՀՀ դրամով և ուղղել՝
· 400.0 մլն ՀՀ դրամ՝ 1201 ծրագրի «11001. Շտապ բժշկական օգնության ծառայություններ» միջոցառմանը,
·  500.0 մլն ՀՀ դրամ՝ 1202 ծրագրի «11001. Հեմոդիալիզի և պերիտոնիալ դիալիզի անցկացման ծառայություններ» միջոցառմանը,
· 300.0 մլն ՀՀ դրամ՝ 1202 ծրագրի «11004. Ուռուցքաբանական և արյունաբանական հիվանդությունների բժշկական օգնության» միջոցառմանը,
· 1,500.0 մլն ՀՀ դրամ՝ 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը,
· 200.0 մլն ՀՀ դրամ՝ 1207 ծրագրի «11007. Փոխպատվաստման ծառայություններ» միջոցառմանը,
· 100.0 մլն ՀՀ դրամ՝ 1208 ծրագրի «11003. Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառմանը:






Այս կապակցությամբ հայտնում ենք, որ ՀՀ կառավարության 25.02.2021թ. «Կառավարության աշխատակարգը հաստատելու մասին» N 252-Լ որոշման համաձայն Նախագծին կից պետք է ներկայացվի Նախագծի ընդունման մանրամասն հիմնավորումը, մինչդեռ ներկայացված չեն վերը նշված ծառայությունների/միջոցառումների գծով պահանջվող լրացուցիչ ֆինանսական միջոցների ծավալների հաշվարկները, ինչպես նաև փաստացի գերակատարման չափերը (նշված են միայն կանխատեսվող գերակատարման չափերն՝ առանց հաշվարկի): 
Նշենք նաև, որ համաձայն առաջին եռամսյակի դրությամբ իրականացված ֆինանսավորման տվյալների ուսումնասիրության 1003 ծրագրի «11003. Արյան հավաքագրման ծառայություններ», 1099 ծրագրի «11001. Ըստ փաստացի կատարողականի փոխհատուցվող ամբուլատոր-պոլիկլինիկական բժշկական օգնության ծառայություններ» և  «11004. Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ», 1188 ծրագրի «12001. Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց», 1200 ծրագրի «11003. Երեխաներին բժշկական օգնության ծառայություններ» և «11006. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ», ինչպես նաև 1207 ծրագրի «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» և «11004. Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» միջոցառումներում առկա է շուրջ 2.3 մլրդ դրամի տնտեսում: 





Հիմք ընդունելով վերոգրյալը, ինչպես նաև hաշվի առնելով 2024թ․ առաջին եռամսյակի ընթացքում պետական բյուջեի հարկային եկամուտների թերհավաքագրումը և մինչև տարեվերջ ՀՀ կառավարության պահուստային ֆոնդի միջոցների պարտավորություններով ծանրաբեռնվածությունը (ՀՀ կառավարության պահուստային ֆոնդում ազատ միջոցներ առկա չեն), ինչպես նաև առկա մարտահրավերները և դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք Նախագծով ներկայացված միջոցառումների ֆինանսավորումն իրականացնել ՀՀ 2024թ. պետական բյուջեով ոլորտի ընդհանուր հատկացումների շրջանակներում՝ միջծրագրային վերաբաշխման միջոցով՝ առաջնահերթությունների վերանայման համատեքստում: 
Հաշվի առնելով նաև, որ ՀՀ կառավարության պահուստային ֆոնդից լրացուցիչ պահանջվող գումարի զգալի մասը՝ 1,500.0 մլն ՀՀ դրամը, կազմում է 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումը՝ առաջարկում ենք տվյալ միջոցառման շրջանակում իրականացվող պլանային (ոչ անհետաձգելի) դեպքերի հերթագրման միջոցով (համաձայն ՀՀ կառավարության 20.05.2004թ.-ի թիվ 318-Ն որոշման) կարգավորել անհրաժեշտ ֆինանսական միջոցների անբավարարության խնդիրը:





















Միաժամանակ, նկատի ունենալով, որ վերը նշված միջոցառումների գծով պահանջվող լրացուցիչ գումարը հիմնականում պայմանավորված է 2024թ. հունվարի 1-ից փորձարարական եղանակով 6 ամսով 2024թ. պետական բյուջեի «Առողջապահություն» բաժնի մի շարք ծրագրերի/միջոցառումների պայմանագրային գումարի չսահմանափակման սկզբունքի (այսուհետ՝ Օֆերտա) ներդրման հետ (համաձայն ՀՀ կառավարության 28.12.2023թ. թիվ 2344-Ն որոշման), որի արդյունքում, ըստ էլեկտրոնային առողջապահության «Արմեդ» համակարգի տվյալների 2024թ.-ի առաջին եռամսյակի փաստացի կատարողականը 2023թ.-ի առաջին եռամսյակի կատարողականից գերազանցում է շուրջ 2,778.2 մլն դրամով, առաջարկում ենք վերանայել նաև Օֆերտայի փորձնական ծրագրի շարունակման նպատակահարմարության հարցը՝ դիտարկելով պետական պատվերի շրջանակում իրականացվող բժշկական ծառայությունների ֆինանսավորումը կրկին սահմանափակված բյուջեի սկզբունքով իրականացնելու տարբերակը առնվազն այն միջոցառումների մասով, որոնց գերակատարումն անկառավարելի է, օրինակ «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումը և առաջնորդվելով ՀՀ կառավարության 04.03.2004թ.-ի թիվ 318-Ն որոշման 4-րդ հավելվածի 3-րդ բաժնի 1-ի մասով՝ բժշկական օգնությունն ու սպասարկումն իրականացնել հերթագրման եղանակով:
	Պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման բնականոն գործընթացն ապահովելու անհրաժեշտությունը, ինչպես նաև 2024 թվականի մայիսի 14-ի ֆինանսատնտեսական նախարարական կոմիտեի նիստի քննարկման արդյունքները` պայմանավորված ՀՀ կառավարության պահուստային ֆոնդի ֆինանսական միջոցների սղությամբ, նախագիծը խմբագրվել և նախատեսվել է անհրաժեշտ ֆինանսական միջոցներ ՀՀ առողջապահության նախարարության պետական բյուջեով հատկացված միջոցների հաշվին` «Առողջության համապարփակ ապահովագրությանն (ԱՀԱ) ուղղված միջոցառումներ» միջոցառումից` 2,450.0 մլն դրամ, «Առողջապահական կազմակերպությունների վերազինում» միջոցառումից` 371.7 մլն դրամ, «Առողջապահական կազմակերպությունների կառուցում, վերակառուցում» միջոցառումից` 178.3 մլն դրամ, ընդամենը 3,000.0 մլն դրամի չափով: Միաժամանակ հաշվի առնելով ՀՀ 2024 թվականի պետական բյուջեի «Առողջապահություն» բաժնով 1-ին կիսամյակով հատկացված միջոցների սղությունը, Նախագիծը մշակվել է «9 ամիս» և «Տարի» համամասնություններով: Բացի այդ հաշվի առնելով նվազեցվող բյուջետային միջոցների սղությունը նախագծով նախատեսվում է իրականացնել նաև միջեռամսյակային (9 ամիս, Տարի) տեղաշարժեր` 2.3 մլրդ չափով: 
 ՉԻ ԸՆԴՈՒՆՎԵԼ
Նախագծով առաջարկվող փոփոխությունների անհրաժեշտությունը հիմնականում պայմանավորված է Լեռնային Ղարաբաղից բռնի տեղահանվածներին մատուցվող  անվճար և արտոնյալ պայմաններով բժշկական օգնության և սպասարկման ծառայությունների պատշաճ մատուցմամբ: Մասնավորապես, ՀՀ 2024թ. պետական բյուջեում վերջիններիս անվճար և արտոնյալ պայմաններով բժշկական օգնության և սպասարկման ծառայությունների համար անհրաժեշտ գումարներ չեն նախատեսվել: Բացի այդ 2025-2027թթ ՄԺԾԾ հայտով վերջիններիս համար Առողջապահության նախարարության կողմից առաջարկվել է նոր բյուջետային միջոցառում` 4,5 մլրդ դրամի չափով:
Լրացուցիչ գումարների հատկացումը պայմանավորված է նաև փաստացի կատարողականների գերակատարումներով (նախորդ տարվա ճշտված և 2024թ. հաստատված բյուջենների մասով), մասնավորապես «Փոխպատվաստման ծառայություններ», «Աղիքային և այլ ինֆեկցիոն հիվանդությունների բժշկական օգնության ծառայություններ» և «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառումների մասով:  
Նշված միջոցառումների մասով նշված 2,3 մլրդ դրամը չի հանդիսանում տնտեսում, այլ պարզապես չֆինանսավորված, ազատ միջոցներ են, որոնք նախատեսվում են ծախսել հաջորդ եռամսյակներում` կնքված (կնքվելիք) պայմանագրերի շրջանակներում: Մասնավորապես` 
-«Արյան հավաքագրման ծառայություններ» միջոցառման մասով արդեն իսկ առաջին եռամսյակի   գումարը վճարվել է:
-«Ըստ փաստացի կատարողականի փոխհատուցվող ամբուլատոր-պոլիկլինիկական բժշկական օգնության ծառայություններ», «Երեխաներին բժշկական օգնության ծառայություններ», «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառումների մասով կատարողականների և ֆինանսավորումների տարբերություններն են, մասնավորապես տվյալ եռամսյակի ընդունված կատարողականի ֆինանսավորումը իրականացվում է հաջորդ եռամսյակում:
-«Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառման շրջանակներում մատուցվող ծառայությունների առանձնահատկություններից ելնելով դիմաց ֆինանսավորումը կատարվելու է հաջորդ եռամսյակներում: 
-«Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ»  միջոցառման մասով` կատարողականների և ֆինանսավորումների տարբերություններն են, մասնավորապես տվյալ եռամսյակի ընդունված կատարողականի ֆինանսավորումը իրականացվում է հաջորդ եռամսյակում:
-«Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» միջոցառման մասով` կատարողականների և ֆինանսավորումների տարբերություններն են, մասնավորապես տվյալ եռամսյակի ընդունված կատարողականի ֆինանսավորումը իրականացվում է հաջորդ եռամսյակում:
-«Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման մասով կիսամյակի ընթացքում արդեն իսկ իրականացվել են փոփոխություններ (նվազեցումներ), ընդ որում ուղղվել է «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը: 

 Օֆերտայի փորձնական ծրագրի շարունակման նպատակահարմարության հարցը չի բխում Նախագծի նպատակից և անհրաժեշտությունից, ինչպես նաև դուրս է Նախագծով առաջարկվող փոփոխությունների շրջանակներից:   


Առողջապահության նախարարություն
